
ᕕᕗᐊᕆ 3-5, 2018 

ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 

ᓄᓇᕗᑦ ᒐᕙᒪᒃᑯᓐᓄᑦ ᐊᕙᑎᓕᕆᔨᒃᑯᑦ (DOE) ᑭᒡᒐᖅᑐᐃᔨᖏᑦ ᐅᖃᓪᓚᖃᑎᖃᑲᑕᓚᐅᕐᒪᑕ ᐊᖑᓇᓱᒃᑎᓕᕆᔨᒃᑯᓐᓂᑦ 

(HTOs) ᕕᕗᐊᕆ 3-ᒥ 5-ᒧ, 2018 ᐊᐃᑉᐸᕆᓕᕐᖢᓂᐅᒃ ᐅᖃᓪᓚᑲᑕᒃᓂᖏᓐᓂᒃ. ᐱᒋᐊᓕᓵᕈᑎᓂᒃ 

ᐅᖃᓪᓚᖃᑎᖃᑲᑕᒃᓂᖅᑕᖃᓚᐅᕐᑐᖅ ᔭᓄᐊᕆ 9-ᒥ 15-ᒧ, 2017 ᐱᑕᖃᖅᑎᑦᑎᒐᓱᒃᖢᑎᒃ ᐊᐅᓚᑦᑎᓂᒃᑯᑦ 

ᐱᓕᕆᖃᑎᒌᒃᓂᕐᒥᑦ ᐱᔾᔪᑎᖃᓗᐊᖅᖢᑎᒃ ᑭᖑᓕᖅᐹᓂᒃ ᖃᐅᔨᓴᖅᑐᓕᕆᓂᒃᑯᑦ ᖃᐅᔨᓴᕈᑎᓂᒃ ᓴᓐᓂᕈᑎᐅᑉ 

ᐃᒪᖓᓂᒃ (BB) ᓇᓄᐃᑦ ᐅᓄᕐᓂᖏᓐᓂᒃ, ᐊᒻᒪᓗ ᓄᐊᑦᑎᓇᓱᒃᖢᑎᒃ ᑕᒪᑐᒧᖓ ᐃᓱᒪᒋᔭᐅᔪᓂᒃ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ (TK) ᑲᑎᑦᑎᓇᓱᒃᖢᑎᒃ. ᐊᐃᑉᐸᖓᓂ ᐅᖃᓪᓚᖃᑎᖃᑲᑕᒃᓂᖅ ᖃᐅᔨᓇᓱᒍᑎᐅᓚᐅᕐᑐᖅ ᐆᒥᖓ 

ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ (TAH) ᐃᓱᒪᓕᐊᕆᔭᐅᔪᓂᒃ ᐅᑯᓇᙵ ᑲᓇᑕ-ᑲᓛᓪᖡᑦ ᑲᑐᔾᔨᓂᒃᑯᑦ ᑲᒥᓴᑯᓐᓂᑦ 

ᓇᓄᕐᓄᑦ (JC) ᕿᒥᕐᕈᐊᕐᓂᖅᑕᖃᓚᐅᕐᑎᓪᓗᒍ ᓇᓐᓄᒃᑕᐅᔪᓄᑦ ᖁᐊᕐᓵᕐᓇᕈᑎᐅᓇᔭᖅᑐᓂ ᖃᐅᔨᓴᕈᑎᓂᒃ 

ᐱᐊᓂᒃᑕᐅᓂᑯ ᐅᑯᓇᙵ ᖃᐅᔨᓇᓱᐊᕐᓂᕐᒥᑦ ᐃᖅᑲᓇᐃᔮᓖᑦ ᐱᓕᕆᖃᑎᒌᒃᑐᓂᑦ (SWG). ᐊᖑᓇᓱᒃᑐᓕᕆᔨᑐᐊᑦ 

ᓄᓇᓕᒃᓂ ᐊᖑᓇᓱᒃᐸᒃᑐᑦ ᓴᓐᓂᕈᑎᐅᑉ ᐃᒪᖓᓂ (BB) ᓇᓄᕐᓂ ᖃᐅᔨᓇᓱᒡᕕᐅᓚᐅᕐᑐᑦ. 

ᑐᓴᖅᑕᐅᕙᓪᓕᐊᔪᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏ (TK) ᓄᐊᑕᐅᕙᓪᓕᐊᔪᑦ ᓯᕗᓪᓕᕐᒥ 

ᖃᐅᔨᓇᓱᖃᑦᑕᖅᐸᓪᓕᐊᓕᖅᑎᓪᓗᒋ ᐃᓱᒪᒋᔭᐅᓚᐅᕐᑐᑦ ᑲᓇᑕ-ᑲᓛᓪᖡᑦ ᑲᑐᔾᔨᓂᒃᑯᑦ ᑲᒥᓴᑯᓐᓂᑦ ᓇᓄᕐᓄᑦ (JC) 

ᐅᑯᓂᖓ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᑦ (TAH) ᐋᕿᒃᓱᐃᕙᓪᓕᐊᑎᓪᓗᒋ ᓴᓐᓂᕈᑎᐅᑉ ᐃᒪᖓᓂ ᓇᓄᕐᓂ. 

ᐊᕙᑎᓕᕆᔨᒃᑯᑦ ᑐᓂᓯᓇᔭᖅᑐᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ (TAH) ᐃᓱᒪᓕᐊᕆᔭᐅᓯᒪᔪᓂᒃ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) ᐃᓱᒪᓕᐊᕆᔭᐅᓂᐊᕐᒪᑦ.  

ᐅᓇ ᐅᓂᒃᑳᖅ ᓈᐃᓈᕐᓯᒪᔪᒃᑯᑦ ᐅᖃᐅᓯᐅᕙᓪᓕᐊᔪᓂᒃ ᑎᑎᕋᐅᓯᖃᕋᓱᒃᑐᖅ ᐃᓚᐅᓂᑯᓂᒃ ᐊᐃᑉᐸᖓᓂᒃ 

ᖃᐅᔨᓇᓱᒃᓂᕐᒥᑦ ᑲᑎᒪᑎᑦᑎᓂᒃᑯᑦ.  

ᐅᖃᐅᓯᖃᕆᐊᓕᕈᑎᖓ 

ᐅᓇ ᐅᓂᒃᑳᖅ ᓴᕿᑎᑦᑎᓯᒪᔪᖅ ᐊᕙᑎᓕᕆᔨᒃᑯᑦ ᐱᔪᓐᓇᕐᓂᖏᑦᑎᒍᑦ ᑕᒻᒪᕐᓯᒪᙱᑦᑐᓂᒃ ᑐᓴᖅᐸᓪᓕᐊᓯᒪᔭᖏᓐᓂ 

ᐅᖃᓪᓚᖃᑎᖃᑲᑕᒃᓂᒃᑯᑦ ᑲᑎᒪᑎᓪᓗᒋᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᒥᑦᑎᒪᑕᓕᒃᒥᑦ, ᑲᖏᖅᑐᒑᐱᒃᒥᑦ ᐊᒻᒪ 

ᕿᑭᖅᑕᖅᔪᐊᖅᒥᑦ.  

ᐃᓱᒪᒋᔭᐅᓯᒪᔪᑦ ᐅᕙᓂ ᐊᕙᑎᓕᕆᔨᒃᑯᓐᓂᖔᕐᓯᒪᙱᑦᑐᑦ, ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᓄᑦ. 

1.0 ᐅᓂᒃᑳᓄᑦ ᐱᔾᔪᑎᐅᔪᑦ ᐊᒻᒪ ᐋᕿᒃᓯᒪᓂᖅ 

ᐅᓇ ᐅᓂᒃᑳᖅ ᐅᖃᐅᓯᒃᓴᓂ ᑲᑎᕐᓱᐃᒍᑎᐅᔪᖅ ᐊᒻᒪ ᓈᐃᓈᕐᓯᒪᔪᒃᑯᑦ ᐅᖃᐅᓯᕐᓂᒃ, ᐊᐱᖁᑎᓂᒃ, ᐃᓱᒫᓘᑎᓂᒃ ᐊᒻᒪ 

ᐃᓱᒪᒋᔭᐅᖁᔭᐅᔪᓂᑦ ᐊᖑᓇᓱᒃᑐᓕᕆᔨᓄᑦ ᑭᐅᓯᒪᓂᕐᒧᑦ ᑲᓇᑕ-ᑲᓛᓪᖡᑦ ᑲᑐᔾᔨᓂᒃᑯᑦ ᑲᒥᓴᑯᓐᓂᑦ ᓇᓄᕐᓄᑦ (JC) 

ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ (TAH) ᐃᓱᒪᒋᔭᐅᔪᑦ ᓴᓐᓂᕈᑎᐅ ᐃᒪᖓᓂ (BB) ᓇᓄᕐᓂᒃ. ᐱᒋᐊᕈᑎᐅᓂᑯᑦ 

ᖃᐅᔨᓇᓱᒃᐸᓪᓕᐊᓂᕐᒥ ᐱᓕᕆᓂᕐᒥᑦ ᓄᓇᓕᒃᓂᑦ ᓄᐊᑦᑎᓇᓱᒃᖢᑎᒃ ᐃᓱᒪᒋᔭᐅᔪᓂᒃ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ (TK) ᓯᕗᓂᐊᒍᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᑦ (TAH) ᐃᓱᒪᓕᐊᕆᔭᐅᔪᓂᑦ ᐆᒧᖓ 

ᓴᓐᓂᕈᑎᐅᑉ ᐃᒪᖓᓄᑦ (BB). ᐅᑯᐊ ᓄᓇᓖᑦ ᐅᖃᓪᓚᖃᑎᒋᔭᐅᖃᑦᑕᓚᐅᕐᑐᑦ ᕕᕗᐊᕆ 3-ᒥ 5-ᒧ, 2018: 

 ᒥᑦᑎᒪᑕᓕᒃ, ᕕᕗᐊᕆ 3, 2018 

 ᑲᖏᖅᑐᒑᐱᒃ, ᕕᕗᐊᕆ 4, 2018 

 ᕿᑭᖅᑕᕐᔪᐊᖅ, ᕕᕗᐊᕆ 5, 2018 

ᐱᒋᐊᕈᑎᐅᓂᑯᓂᒃ ᖃᐅᔨᓇᓱᒃᐸᓪᓕᐊᓚᐅᕐᑎᓪᓗᒋᑦ, ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ (TAH) ᐃᓱᒪᓕᐊᕆᔭᐅᓯᒪᔪᑦ 

ᐅᖃᐅᓯᐅᓚᐅᕐᑐᑦ ᐊᒻᒪ ᐃᓱᒪᓕᐊᕆᔾᔪᑎᐅᓪᓗᓂ ᑲᓇᑕ-ᑲᓛᓪᖡᑦ ᑲᑐᔾᔨᓂᒃᑯᑦ ᑲᒥᓴᑯᓐᓂᑦ ᓇᓄᕐᓄᑦ (JC) ᑲᑎᒪᑎᓪᓗᒋ 

ᐅᒃᑑᐱᕆ 2017-ᒥᑦ. ᐊᐃᑉᐸᖓᓂ ᖃᐅᔨᓇᓱᒃᐸᓪᓕᐊᓂᕐᒥ ᐱᓕᕆᐊᖃᓚᐅᕐᑐᑦ ᑖᒃᑯᓇᓂᑦᑕᐃᓐᓇᖅ ᓄᓇᓕᒃᓂᑦ 

ᐅᖃᐅᓯᖃᖅᖢᑎᒃ ᐃᓱᒪᓕᐊᕆᔭᐅᓯᒪᔪᓂᒃ ᐃᑲᔪᕈᑎᐅᓂᐊᖅᑐᓂᒃ ᐊᕙᑎᓕᕆᔨᒃᑯᓐᓂᒃ ᑐᓂᓯᑎᓪᓗᒋᑦ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓱᒪᓕᐊᖏᓐᓂᒃ. 

ᑭᒡᒐᖅᑐᐃᔪᑦ ᐊᕙᑎᓕᕆᔨᒃᑯᓐᓂᑦ, ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᓐᓂᑦ, ᓄᓇᕗᑦ ᑐᙵᕕᒃᑯᓐᓂᑦ (NTI), ᐊᒻᒪᓗ 

ᕿᑭᖅᑖᓗᒃᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ (QWB) ᐅᐸᒍᑎᓚᐅᕐᑐᑦ ᑕᒪᐃᓐᓄᑦ ᖃᐅᔨᓇᓱᒃᐸᓪᓕᐊᓂᕐᒧᑦ. 

 

2.0 ᐅᖃᓪᓚᖃᑎᖃᑲᑕᒃᓂᕐᒧᑦ ᐱᔾᔪᑎᒋᔭᐅᔪᑦ 

ᓯᕗᓪᓕᕐᒥ ᐅᖃᓪᓚᖃᑎᖃᕐᓂᒃᑯᑦ ᐅᖃᐅᓯᖃᓚᐅᕐᑐᑦ ᓄᑖᖑᓛᓂᒃ ᑐᓴᒐᒃᓴᓂᒃ ᐆᒧᖓ ᓴᓐᓂᕈᑎᐅᑉ ᐃᒪᖓᓂ ᓇᓄᐃᑦ 

ᐅᓄᕐᓂᖏᓐᓂᒃ ᐅᓂᒃᑲᐅᓯᐅᓂᖏᑦᑎᒍᑦ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓴᕈᑎᖏᓐᓂᒃ ᐋᕿᒃᑕᐅᓯᒪᔪᖅ ᐅᑯᓇᙵᑦ 

ᖃᐅᔨᓇᓱᐊᕐᓂᕐᒥᑦ ᐃᖅᑲᓇᐃᔮᓖᑦ ᐱᓕᕆᖃᑎᒌᒃᑐᓂᑦ (SWG). ᖃᐅᔨᓇᓱᐊᕐᓂᕐᒥᑦ ᐃᖅᑲᓇᐃᔮᓖᑦ ᐱᓕᕆᖃᑎᒌᒃᑐᑦ 

(SWG) ᐱᒋᐊᖅᑕᐅᓚᐅᕐᓯᒪᔪᑦ ᑲᓇᑕ-ᑲᓛᓪᖡᑦ ᑲᑐᔾᔨᓂᒃᑯᑦ ᑲᒥᓴᑯᓐᓂᑦ ᓇᓄᕐᓄᑦ (JC) ᓄᐊᑦᑎᓂᐊᕐᓗᑎᒃ 

ᖃᐅᔨᓴᕐᓂᒃᑯᑦ ᓄᐊᑕᐅᕙᓪᓕᐊᔪᓂᒃ ᐊᒻᒪ ᓄᑖᙳᕆᐊᖅᑕᐅᓗᓂ ᖃᓄᖅ ᐱᓕᕆᖃᑎᒌᒃᓂᕐᒥᒃ ᓇᓄᕐᓂ ᐅᑯᑎᒎᓇᖅ 

ᑲᓇᑕ/ᓄᓇᕗᑦ ᐊᒻᒪ ᑲᓛᓪᖡᑦ ᓄᓇᖓᓂᑦ. ᓯᕗᓪᓕᕐᒥᑦ ᐅᖃᓪᓚᖃᑎᖃᑲᑕᓚᐅᖅᑎᓪᓗᒋᑦ ᐊᒻᒪᓗ ᐱᐊᓂᒃᓯᑎᓪᓗᒋᑦ 

ᓇᓐᓄᒃᑕᐅᔪᑦ ᖁᐊᕐᓵᕐᓇᖅᑐᒦᓐᓇᔭᕆᐊᒃᓴᖏᓐᓄᑦ ᖃᐅᔨᓴᕐᓂᕐᒥᑦ ᐅᑯᓄᖓ ᖃᐅᔨᓇᓱᐊᕐᓂᕐᒥᑦ ᐃᖅᑲᓇᐃᔮᓖᑦ 

ᐱᓕᕆᖃᑎᒌᒃᑐᓂᑦ (SWG), ᐅᑯᐊ ᑲᓇᑕ-ᑲᓛᓪᖡᑦ ᑲᑐᔾᔨᓂᒃᑯᑦ ᑲᒥᓴᑯᓐᓂᑦ ᓇᓄᕐᓄᑦ (JC) ᑲᑎᒪᓚᐅᕐᑐᑦ ᐆᒃᑑᐱᕆ 

2017-ᒥ ᐃᓱᒪᓕᐅᕆᒐᓱᒃᖢᑎᒃ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓂᒃ (TAH). ᐱᔾᔪᑎᒋᔭᐅᔪᕐᓕ ᐊᐃᑉᐸᖓᓂ 

ᐅᖃᓪᓚᖃᑎᖃᑲᑕᒃᓂᕐᒧᑦ ᓄᓇᓕᒃᓂ ᐅᑯᐊ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᑦ (TAH) ᐃᓱᒪᓕᐊᕆᓯᒪᔭᖏᓐᓂᒃ ᐅᑯᓇᙵ 

ᑲᓇᑕ-ᑲᓛᓪᖡᑦ ᑲᑐᔾᔨᓂᒃᑯᑦ ᑲᒥᓴᑯᓐᓂᑦ ᓇᓄᕐᓄᑦ (JC) ᐆᒧᖓ ᓴᓐᓂᕈᑎᐅᑉ ᐃᒪᖓᓂ ᓇᓄᕐᓂ. 

2.1 ᑲᑎᒪᓂᐅᔪᑦ ᖃᓄᐃᓕᖓᓂᖏᑦ 

ᑲᑎᒪᖃᑦᑕᓚᐅᕐᑐᑦ ᐅᓐᓄᒃᑯᑦ ᐅᕝᕙᓘᓐᓃᑦ ᐅᓪᓗᒃᑯᑦ ᐊᒻᒪ ᐃᑲᕐᕋᓂ 3-ᓗ 4-ᓗ ᑲᑎᒪᕙᒃᖢᑎᒃ ᒪᓕᒃᓗᑎᒃ 

ᐊᖑᓇᓱᒃᑐᓕᕆᔨᒃᑯᑦ ᖃᓄᐃᑦᑕᕆᐊᖃᕐᓂᖏᓐᓄᑦ. ᑲᑎᒪᓃᑦ ᐋᕿᒃᑕᐅᓯᒪᓚᐅᕐᑐᑦ ᐊᒻᒪ ᑐᑭᒧᐊᖅᑕᐅᓪᓗᓂ 

ᐱᓕᕆᓕᒪᓂᕐᓴᒥᒃ ᐊᐅᓚᑦᑎᔨᒥ ᐆᒪᔪᓕᕆᓂᕐᒧᑦ ᐱᓕᕆᐊᓂᒃ, ᔭᐃᓴᓐ ᐊᓕᖃᑐᖅᑐᖅ, ᐊᒻᒪ ᐱᓕᕆᓕᒪᓂᕐᓴᖅ 

ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ, ᑭᐅᕆᓐ ᓯᒥᑦ. ᐊᑐᓂ ᐅᖃᓪᓚᖃᑎᖃᑲᑕᒃᓂᐅᔪᑦ ᐱᒋᐊᕈᑎᖃᓚᐅᕐᐳᑦ ᓴᕿᑎᑦᑎᓂᕐᒥᒃ 

ᖃᓄᐃᓕᖓᓕᕐᓂᖏᓐᓂᒃ ᓴᓐᓂᕈᑎᐅᑉ ᐃᒪᖓᓂ ᓇᓄᐃᑦ ᐊᒻᒪᓗ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ (TAH) 

ᐃᓱᒪᓕᐊᕆᔭᐅᔪᓂᒃ (ᓇᓗᓇᐃᒃᑯᑎ 1). ᑲᑎᒪᖃᑕᐅᔪᑦ ᑐᙵᓱᒃᑎᑕᐅᓚᐅᕐᑐᑦ ᐊᐱᕐᓱᕈᓐᓇᕐᓗᑎᒃ, ᐃᓱᒫᓘᑎᖏᓐᓂᒃ 

ᐅᖃᐅᓯᖃᕐᓗᑎᒃ, ᐅᕝᕙᓘᓐᓃᑦ ᐊᓯᐊᒍᖔᖅ ᐊᑐᖅᑕᐅᔪᓐᓇᕋᔭᖔᖅᑐᓂᒃ ᑲᑎᒪᑎᓪᓗᒋ. ᓴᕿᑎᑦᑎᓚᐅᖅᑎᓪᓗᒋᑦ, 

ᐊᐱᖁᑎᑦ/ᐅᖃᐅᓯᒃᓴᐃᓪᓗ ᑲᔪᓯᓚᐅᕐᑐᖅ ᑭᓯᐊᓂ ᐊᐱᖁᑎᒃᓴᖃᕈᓐᓃᕐᒪᑕ.  

3.0 ᓇᐃᓈᕐᓯᒪᔪᑦ ᓄᓇᓕᒃᑎᒍᑦ 

ᖃᓄᐃᓕᐅᕈᑎᐅᔪᒪᔪᑦ ᑲᑎᒪᑲᑕᒃᓂᕐᒥ ᓇᓗᓇᐃᖅᑕᐅᑦᑎᐊᓚᐅᕐᑐᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓯᕗᓂᐊᒍᑦ 

ᐊᒻᒪᓗ ᑲᑎᒪᓂᖅ ᐱᒋᐊᓕᕌᖓ. ᐊᒥᓲᓚᐅᕐᑐᑦ ᐊᔾᔨᒌᒃᑐᑦ ᐊᐱᖁᑎᐅᔪᑦ, ᐃᓱᒫᓘᑎᐅᔪᑦ ᐊᒻᒪ ᐃᓱᒪᒋᔭᐅᓯᒪᔪᑦ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᒪᐃᓐᓂ ᓄᓇᓕᒃᓂ ᐅᖃᓪᓚᖃᑎᒋᔭᐅᑲᑕᒃᑐᓂᑦ ᑲᑎᒪᓂᒃᑯ. ᐅᓂᒃᑳ 

ᐊᑕᖏᕐᓯᒪᑦᑎᐊᖅᑐ ᐊᐱᖁᑎᓂᒃ ᐊᒻᒪ ᐅᖃᐅᓯᒃᓴᓂ ᑕᒪᐃᓐᓂ ᓄᓇᓕᖕᓂ ᑕᑯᔭᐅᔪᓐᓇᖅᑐᑦ ᓇᓗᓇᐃᒃᑯᑎ 4-ᒥᑦ. 

ᐅᑯᐊ ᐊᐅᓱᐃᑦᑐᕐᒥᐅᑦ ᓄᓇᓕᑐᐊᖑᓂᖏᓐᓄᑦ ᐊᖑᓇᓱᖃᑦᑕᖅᑐᓂᒃ ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) ᐃᓚᖏᓐᓂᒃ 

ᐃᓱᒪᒋᔭᐅᔪᓂ ᐊᓯᖃᖃᑦᑕᓚᐅᕐᑐᑦ ᐅᑯᓇᙵᑦ ᐱᖓᓱᓂᒃᑕᐅᖅ ᓄᓇᓕᒃᓂᑦ. 

 

3.1 ᒥᑦᑎᒪᑕᓕᒃ 

ᐅᓪᓗᖓ: ᔭᓄᐊᕆ 3, 2018 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ ᐊᔭᑎᓕᕆᔨᖏᑦ, ᐱᓕᕆᓕᒪᓂᕐᓴᖅ ᐊᐅᓚᑦᑎᔨ ᐊᐅᓚᑕᐅᔪᓄᑦ: ᔭᐃᓴᓐ ᐊᓕᖃᑐᖅᑐᖅ 

 ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᑭᐅᕆᓐ ᓯᒥᑦ 

 ᓄᓇᕗᑦ ᒐᕙᒪᒃᑯᑦ ᐊᔭᑎᓕᕆᔨᖏᑦ, ᕿᑭᖅᑖᓗ ᐅᐊᖕᓇᖓᓄᑦ ᐊᐅᓚᑦᑎᔨ: ᓯᑳᑦ ᔮᓐᓴᓐ 

 ᓄᓇᕗᑦ ᑐᙵᕕᒃᑯᑦ, ᐊᕙᑎᓕᕆᔨ ᓯᐅᕈᓪ ᕗᕇ 

 ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᑦ, ᐊᕙᑎᓕᕆᔨ: ᑕᓂᔅ ᓇᑎᓗ 

 ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᑦ, ᐊᕙᑎᓕᕆᔨ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒃᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᑲᑎᒪᔨ: ᐋᑕᒥ ᓄᓇ 

 ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᔭᐃᑯᓛᓯ ᕿᓕᕐᑎ 

o ᑲᐃᓚ ᓴᖑᔭ 

o ᓃᓇ ᑲᐅᑕᖅ 

o ᐱᓕ ᒥᖁᓵᖅ 

o ᐸᓄᐃᓕ ᐃᓄᑯᓗ 

o ᑕᐃᓇ ᐃᓄᑯᓗ 

o ᐃᓚᐃᔭ ᐸᓂᒃᐸᑯᑦᑐᒃ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓘᑎᖏᓐᓂᒃ ᓴᕿᑎᑦᑎᓚᐅᕐᑐᑦ ᓇᓄᐃᑦ ᐅᓄᕐᓯᕚᓪᓕᕐᓂᖏᓐᓂᒃ 

ᑲᒪᒋᔭᕆᐊᖃᖃᑦᑕᖅᑕᖏᓐ ᓄᓇᓕᒃᓂ ᖃᓂᒋᔭᖓᓂᒡᓗ. ᓄᓇᓕᒃᓂᑦ ᓇᓐᓄᒐᓱᖃᑦᑕᖅᑐᑦ ᐱᕕᖃᓗᐊᖅᐸᙱᒻᒪᑕ 

ᐊᖑᓇᓱᒋᐊᒃᓴᖅ ᐱᔾᔪᑎᒋᓪᓗᒍ ᓇᓄᐃᑦ ᐱᔭᐅᓂᕐᓴᐅᖃᑦᑕᓗᐊᕐᒪᑕ ᐸᒡᕕᒋᔭᐅᓕᕌᖓᒥᒃ. ᓇᓄᐃᑦ 

ᓄᓇᓕᒃᓄᐊᖃᑦᑕᖅᑐᑦ ᐊᒻᒪ ᖃᓂᒋᔭᖓᓄᑦ ᓵᓪᓗᐊᓘᖃᑦᑕᖅᑐᑦ ᐊᒻᒪᓗ ᓂᕆᔭᒃᓴᐅᕙᙱᖢᑎᒃ ᐃᓛᓐᓂᒃᑯᑦ. 

ᑕᒪᐅᖔᖓᔪᒥᑦ ᐃᓱᒫᓘᑎᒥ ᓴᕿᑦᑎᓚᐅᕐᒥᔪᑦ ᐊᖑᓇᓱᒃᑐᓕᕿᔨᒃᑯ ᐃᒪᓐᓇ ᐃᓱᒪᓪᓗᑎᒃ ᓴᐳᔾᔨᓯᒪᓂᕐᒥᒃ ᐃᓅᓯᕐᒥᑦ 

ᐊᒻᒪ ᐱᖁᑎᓂᒃ ᑐᖁᑕᐅᔪᑦ (DLPKs) ᓂᐱᙵᑕᖃᕆᐊᖃᙱᓐᓂᙱᓐᓂᒃ. ᑲᐃᓚ ᓴᖑᔭ ᐊᐱᕆᔪᖅ ᓄᓇᕗᑦ ᒐᕙᒪᒃᑯᑦ 

ᖃᐅᔨᓴᕆᐊᒃᓴᖏᓐᓂᒃ ᓇᓄᐃᑦ ᐱᓇᓱᐊᖅᐸᒃᑕᖏᓐᓂᒃ ᐆᒪᔪᓂᒃ. ᓄᓇᓕᒃᓃᑦᑐ ᐅᔾᔨᕆᓕᕐᒪᑕ ᓇᑦᑏᑦ 

ᐊᒥᓲᒍᓐᓃᖅᐸᓪᓕᐊᓂᖏᓐᓂᒃ. ᐃᓚᐃᔭ ᐸᓂᒃᐸᑯᑦᑐᒃ ᑐᑭᓯᒋᐊᖅᑎᑦᑎᔪᖅ ᓇᓄᐃᑦ ᓱᕋᐃᕙᓪᓕᐊᓂᖏᓐᓂᒃ 

ᐱᖁᑎᒋᔭᐅᔪᓂᒃ ᐊᒻᒪ ᕿᖕᓂᕆᔭᐅᔪᓂᒃ. ᓂᕿᓄᑦ ᕿᖕᓃᑦ ᐱᒻᒪᕆᐊᓘᒃᒪᑕ ᐃᓄᒃᓄᑦ ᓂᕿᒃᓴᐅᓂᖏᓐᓄᑦ ᓄᓇᓕᒃᓂᑦ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏ ᐊᖏᓚᐅᕐᑐᑦ ᑎᑎᖃᓂᒃ ᐃᑲᔪᕈᑎᒃᓴᓂᒃ ᓇᒃᓯᐅᔾᔨᓂᐊᕐᓗᑎᒃ ᐅᑯᓄᖓ ᓄᓇᕗᑦᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᕕᕗᐊᕆ 23 ᑐᖔᓂ ᑖᓐᓇ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 

ᐊᕙᑎᓕᕆᔨᖓ ᐃᓚᐅᑎᑦᑎᔪᓐᓇᕐᓂᐊᕐᒪᑦ ᒫᑦᓯ 2018-ᒥ ᑲᑎᒪᔾᔪᑎᒃᓴᓄᑦ. ᑲᑎᒪᔩ ᓇᓗᓇᐃᓚᐅᕐᒥᔪᑦ ᑎᑎᖃᓂ 

ᐊᑐᕋᔭᕐᓂᖏᓐᓂᒃ ᐃᓱᒫᓘᑎᖏᓐᓄᑦ ᐱᔾᔪᑎᖃᖅᑐᒥᒃ ᓴᐳᔾᔨᓯᒪᓂᕐᒥᑦ ᐃᓅᓯᕐᒥᒃ ᐊᒻᒪ ᐱᖁᑎᒋᔭᐅᔪᓄᑦ 

ᑐᖁᑕᐅᖃᑦᑕᖅᑐᓂᒃ. ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒃᒪᑕ ᐊᕕᒃᑐᖅᓯᒪᓂᒃᑯᑦ ᐆᒪᔪᓕᕆᔨᕐᔪᐊᑦ 

ᖃᐅᔨᓴᕈᓐᓇᓪᓗᐊᕐᓂᖏᓐᓂᒃ ᓂᕕᙵᑕᐃᑦ ᐊᑐᖅᑕᐅᖃᑦᑕᕐᓂᖏᓐᓂᒃ ᐊᑕᐅᓰᖅᑕᐅᓇᓂᒃ ᐊᕐᕌᒍᒥᑦ ᑲᑎᒪᕕᒡᔪᐊᕐᓇᒥ. 

ᐅᓄᕐᓯᕙᓪᓕᐊᒍᑎᒃ ᓈᒻᒪᙱᓕᐅᕈᑎᐅᕙᒃᑐᑦ ᓇᓄᐃᑦ ᑕᐃᒪᓕ ᐅᓄᕈᓐᓃᖅᑎᑦᑎᕚᓪᓕᕈᓐᓇᖅᑐᑦ 

ᓇᓐᓄᒐᓱᑐᐃᓐᓇᖅᑐᓂ ᐊᑭᓖᓂᒃᑯᑦ ᑕᒪᒃᑯᐊ ᓂᕕᙵᑕᐃᑦ ᐊᑐᖅᑕᐅᖃᑦᑕᕐᓂᐊᕐᒪᑕ ᑐᖁᑕᐅᑐᐃᓐᓇᖅᑐᓄᑦ ᓇᓄᕐᓄᑦ 

ᐸᒡᕕᒋᔭᐅᓂᕐᒧᑦ. 

 

 

3.2 ᑲᖏᖅᑐᒑᐱᒃᒥ ᑲᑎᒪᑎᑦᑎᓂᕐᒧᑦ ᓇᐃᓈᕐᓯᒪᔪᑦ ᐅᓂᒃᑳᑦ 

ᑲᑎᒪᓂᐅᑉ ᐅᓪᓗᖏᑦ: ᕕᕗᐊᕆ 4, 2018 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ ᐊᔭᑎᓕᕆᔨᖏᑦ, ᐱᓕᕆᓕᒪᓂᕐᓴᖅ ᐊᐅᓚᑦᑎᔨ ᐊᐅᓚᑕᐅᔪᓄᑦ: ᔭᐃᓴᓐ ᐊᓕᖃᑐᖅᑐᖅ 

 ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᑭᐅᕆᓐ ᓯᒥᑦ 

 ᓄᓇᕗᑦ ᒐᕙᒪᒃᑯᑦ ᐊᔭᑎᓕᕆᔨᖏᑦ, ᕿᑭᖅᑖᓗ ᐅᐊᖕᓇᖓᓄᑦ ᐊᐅᓚᑦᑎᔨ: ᓯᑳᑦ ᔮᓐᓴᓐ 

 ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ, ᐆᒪᔪᓕᕆᔨ II: ᐳᕉᔅ ᔨᐅᕆ (ᐱᔭᐃ) ᕼᐊᐃᓐᓄ 

 ᓄᓇᕗᑦ ᑐᙵᕕᒃᑯᑦ, ᐊᕙᑎᓕᕆᔨ ᓯᐅᕈᓪ ᕗᕇ 

 ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᑦ, ᐊᕙᑎᓕᕆᔨ: ᑕᓂᔅ ᓇᑎᓗ 

 ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᑦ, ᐊᕙᑎᓕᕆᔨ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒃᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᑲᑎᒪᔨ: ᐋᑕᒥ ᓄᓇ 

 ᓇᒻᒪᐅᑕᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᒨᓴ ᐸᓖᑦᑐᖅ 

o ᒍᐊᑕᓐ ᑲᐅᑕᖅ 

o ᓇᐃᓴᓇ ᕿᓪᓚᖅ 

o ᔪᐊᕕ ᐃᑐᐊᖓᑦ 

o ᔭᐃᓯ ᑎᒍᓪᓚᒐᖅ 

o ᓕᕙᐃ ᐸᓖᑦᑐᖅ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᐅᔪᑦ ᐃᓱᒫᓘᑎᖃᓚᐅᕐᑐᑦ ᓱᓕ ᐊᑐᕐᓯᒪᓂᑯᓄᑦ ᐊᑭᓖᒋᐊᖃᕋᔭᖅᐸᑦ ᑖᓐᓇ ᑲᑎᖢᑎᒃ 

ᓇᓐᓄᒃᑕᐅᔪᓐᓇᖅᑐᑦ (TAH) ᓄᑖᖅ ᐋᕿᒃᑕᐅᓚᐅᕐᑎᓪᓗᒍ. ᑐᓴᖅᑎᑕᐅᓚᐅᕐᑐ ᖃᓄᓕᒫᖅ ᐊᑭᓕᕆᐊᖃᖅᑕᖏᑦ 

ᔨᕈᙳᓛᕐᓂᖏᓐᓂᒃ ᑖᓐᓇ ᓄᑖᖅ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ (TAH) ᐊᑐᓕᖅᑎᑕᐅᒃᐸᑦ. ᐊᖑᓇᓱᒃᑐᓕᕆᔨᒃᑯᑦ 

ᓈᒻᒪᒃᓴᙱᓪᓚᕆᒃᑐᑦ ᐊᓯᖑᕈᓘᔭᖃᑦᑕᖅᑐᒥᑦ ᓇᓐᓄᒐᒃᓴᓕᕆᓂᕐᒥ. ᐃᓱᒪᒃᒪᑕ ᑕᒪᓐᓇ ᓄᓇᕗᑦ ᒐᕙᒪᒃᑯᓐᓄᑦ 

ᐃᑲᔫᑎᐅᓂᐊᕐᓗᓂ ᑭᓯᐊᓂᓕ ᓄᓇᓕᒃᓄᑦ ᐃᑲᔫᑕᐅᙱᓪᓗᓂ. ᑐᑭᓯᓯᒪᓪᓚᕆᙱᑦᑐᑦ ᖃᓄᖅ ᐱᔪᓐᓇᕋᔭᕆᐊᒃᓴᖏᓐᓂᒃ 

ᐊᑭᓕᐅᑎᒋᔭᕆᐊᖃᖅᑕᓂ ᑲᑎᑉᐸᓪᓕᐊᔪᑦ ᐊᒻᒪᓗ ᐱᔪᓐᓇᕐᓂᖅᓂᒃ ᐊᓯᐅᔨᓂᕐᒥᒃ ᐊᒥᓱᓗᐊᓂᒃ ᓇᓐᓄᒃᓯᒪᓂᕐᒧᑦ 

ᐋᓐᓂᕈᑎᐅᒃᒪᑦ ᓄᓇᓕᒃᓄᑦ. ᐅᖃᖅᑐᖃᓚᐅᕐᑐᖅ ᐊᖑᓇᓱᒃᑐᓕᕆᔨᒃᑯ ᑎᑎᕋᕈᓐᓇᕐᓂᖏᓐᓂᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᐱᔪᓐᓇᕐᓯᔪᒪᓂᕐᒥᑦ ᐊᔪᙱᔾᔪᑎᐅᔪᓐᓇᖅᑐᓂᒃ ᐊᕐᕌᒎᓕᕐᑐᓂᒃ.  



ᓴᓐᓂᕈᑎᐅ ᐃᒪᖓᓂᑦ ᓇᓄᐃᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ ᖃᑎᒪᑎᑦᑎᓂᕐᒧᑦ ᓇᐃᑦᑐᑦ ᐅᓂᒃᑳᑦ ᒪᒃᐱᒐᖅ 7 ᐅᑯᓇᓂ 13  

 

ᐊᖑᓇᓱᒃᑐᓕᕆᔨᒃᑯᑦ ᐊᒻᒪ ᐱᐅᒃᓴᙱᓪᓚᕆᒃᑐᑦ ᓂᕕᙵᑕᓂ ᐊᑐᖃᑦᑕᕆᐊᖃᕐᓂᖏᓐᓂᒃ ᐸᒡᕕᓇᖅᑐᓂ ᓇᓄᕐᓂ 

ᑐᖁᑕᐅᔪᓄ ᐅᕙᙶᖅᑐᒥ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᑦ (TAH). ᐃᓱᒪᒃᒪᑕ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ 

ᓇᓄᕐᒥ ᑐᖂᑦᑎᔭᕆᐊᖃᖅᐸᑦ, ᓄᓇᓖᑦ ᑖᔅᓱᒧᖓ ᓂᕕᙵᑕᖃᕈᓐᓃᕈᑎᖃᕆᐊᖃᙱᓐᓂᙱᓐᓂᒃ. ᓂᕈᐊᕐᓂᕐᓴᐅᒃᒪᑕᓕ 

ᐊᓯᐊᒎᖓᔪᒃᑯᑦ ᓂᕕᙵᑕᖅᑕᖃᕐᓗᓂ ᓇᓄᕐᓄᑦ ᐸᒡᕕᓵᕆᓕᖃᑦᑕᖅᑐᓄᑦ. ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ 

ᐅᖃᓚᐅᕐᑐᑦ ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖏᓐᓂᒃ ᐅᖃᐅᓯᖃᕆᐊᖃᕐᓂᖏᓐᓂᒃ ᐆᒥᖓ ᐊᔾᔨᒌᑲᑕᙱᓗᐊᕐᑐᖅ 

ᓇᓐᓄᒃᑕᐅᔪᓐᓇᖅᑐᓕᕆᓂᕐᒥᒃ ᐊᒻᒪᓗ ᐸᒡᕕᓇᖅᑐᓂᒃ ᓇᓄᕐᓂ ᑐᖂᑦᑎᖃᑦᑕᕐᓂᕐᒥᒃ ᑎᑎᖃᑎᒍᑦ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐃᓱᒫᓘᑎᖏᓐᓂᒃ ᐅᖃᐅᓯᖃᕐᓗᑎᒃ ᐅᐸᒍᑎᓯᒪᓂᒃᑯᑦ ᑭᒃᑯᓕᒫᓂᒃ 

ᑲᑎᒪᑎᑦᑎᓕᕈᑎᒃ ᐋᕿᒃᓱᖅᑕᐅᕙᓪᓕᐊᔪᓂᒃ ᓇᓄᕐᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ. ᐱᔪᒪᔪᖃᓚᐅᕐᑐᖅ ᐃᓚᖓᓐᓂᒃ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖓᓂ ᑲᑎᖃᑎᕋᕈᒪᓂᕐᒥᑦ ᐅᐸᖃᑎᒌᒃᓯᒪᓂᒃᑯᑦ ᓄᓇᕗᑦ ᒐᕙᒪᒃᑯᓐᓂᑦ ᐅᖃᐅᓯᖃᕐᓗᑎᒃ 

ᐋᕿᒃᓱᖅᑕᐅᕙᓪᓕᐊᓂᐅᔪᖅ ᓇᓄᕐᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᒃ. 

ᐊᖑᓇᓱᒃᑐᓕᕆᔨᒃᑯᑦ ᑲᖏᖅᑐᒑᐱᒃᒥ ᑲᑎᖃᑎᖃᖁᔨᔪᑦ ᑖᒃᑯᓂᖓ ᐱᖓᓱᓂᒃ ᐊᖑᓇᓱᒃᑐᓕᕆᔨᓂᒃ ᐊᖑᓇᓱᒃᐸᒃᑐᓂᒃ 

ᓴᓐᓂᕈᑎᐅᑉ ᐃᒪᖓᑕ ᓇᓄᖏᓐᓂᒃ ᐅᖃᐅᓯᖃᕐᓗᑎᒃ ᐃᓱᒫᓘᑎᒋᔭᖏᓐᓂᑦ ᐊᔾᔨᒌᖃᑦᑕᙱᓗᐊᖅᑐᖅ 

ᓇᓐᓄᒃᑕᐅᔪᓐᓇᖅᑐᓕᕆᓂᕐᒥᒃ ᐊᒻᒪᓗ ᐃᓱᒫᓘᑎᐅᕙᒃᑐᓂᒃ ᓇᓄᕐᓂᒃ ᐸᒡᕕᒋᔭᐅᓕᖅᑐᑦ ᑐᖁᑕᐅᖃᑦᑕᕐᓂᖏᓐᓂᒃ. 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏ ᐃᓱᒪᓕᐅᕆᓚᐅᕐᑐᑦ ᐱᐅᓇᔭᕐᓂᖓᓂᒃ ᓯᕗᓂᐊᒍᑦ ᑭᒃᑯᓕᒫᓂᒃ 

ᑲᑎᒪᑎᑦᑎᓚᐅᕐᑎᓐᓇᒋᑦ ᐱᒋᐊᕈᑎᓄᑦ ᓇᓄᕐᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ. ᐊᒥᓱᑦ ᑲᑎᒪᔨᐅᔪᑦ ᐊᖑᓇᓱᒃᑐᓕᕆᔨᓄᑦ 

ᓇᓗᓇᐃᓚᐅᕐᑐᑦ ᐃᑲᔪᖅᑐᐃᓇᔭᕐᓂᖏᓐᓂᒃ ᐅᓄᕐᓯᒋᐊᖅᑎᑦᑎᓂᕐᒥᒃ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓂᒃ (TAH). 

ᐊᐱᕆᔭᐅᓚᐅᕐᑐ ᑎᑎᖃᓂᒃ ᓇᒡᓯᐅᔾᔨᖁᔭᐅᓪᓗᑎᒃ ᖃᕋᓴᐅᔭᒃᑯᓪᓘᓐᓃᑦ ᑎᑎᕋᕐᓗᑎ ᕕᕗᐊᕆ 23, 2018 ᓯᕗᓂᐊᒍᑦ 

ᐃᓚᒋᔭᐅᑎᑕᐅᔪᓐᓇᕐᓂᐊᕐᒪᑦ ᑭᖑᓪᓕᕐᒥ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓕᖅᐸᑕ. 

 

3.3 ᕿᑭᖅᑕᖅᔪᐊᕐᒥᑦ ᑲᑎᒪᑎᑦᑎᓂᕐᒧᑦ ᓇᐃᓈᕐᓯᒪᔪᑦ ᐅᓂᒃᑳᑦ 

ᐅᓪᓗᖓ: ᕕᕗᐊᕆ 5, 2018 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ ᐊᔭᑎᓕᕆᔨᖏᑦ, ᐱᓕᕆᓕᒪᓂᕐᓴᖅ ᐊᐅᓚᑦᑎᔨ ᐊᐅᓚᑕᐅᔪᓄᑦ: ᔭᐃᓴᓐ ᐊᓕᖃᑐᖅᑐᖅ 

 ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᑭᐅᕆᓐ ᓯᒥᑦ 

 ᓄᓇᕗᑦ ᒐᕙᒪᒃᑯᑦ ᐊᔭᑎᓕᕆᔨᖏᑦ, ᕿᑭᖅᑖᓗ ᐅᐊᖕᓇᖓᓄᑦ ᐊᐅᓚᑦᑎᔨ: ᓯᑳᑦ ᔮᓐᓴᓐ 

 ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᑦ, ᐆᒪᔪᓕᕆᔨ II: ᔫᓴᕝ ᒍᐃ 

 ᓄᓇᕗᑦ ᑐᙵᕕᒃᑯᑦ, ᐊᕙᑎᓕᕆᔨ ᓯᐅᕈᓪ ᕗᕇ 

 ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᑦ, ᐊᕙᑎᓕᕆᔨ: ᑕᓂᔅ ᓇᑎᓗ 

 ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᑦ, ᐊᕙᑎᓕᕆᔨ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒃᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᑲᑎᒪᔨ: ᐋᑕᒥ ᓄᓇ 

 ᓇᑦᑎᕙᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᔭᐃᐱᑎ ᓄᕿᕈᐊᒃ 

o ᐋᓕᓴᓐ ᑰᐸᓕᒃ 

o ᔪᐃᓕ ᑯᑯᐊᒃ 

o ᔪᐊᓯ ᐊᐅᑦᓚᑭᐊᒃ 

o ᓴᓯᐱ ᐊᐅᑦᓚᑭᐊᒃ 

o ᔪᕋᐃᐊ ᓄᕿᙵᒃ 

 



ᓴᓐᓂᕈᑎᐅ ᐃᒪᖓᓂᑦ ᓇᓄᐃᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ ᖃᑎᒪᑎᑦᑎᓂᕐᒧᑦ ᓇᐃᑦᑐᑦ ᐅᓂᒃᑳᑦ ᒪᒃᐱᒐᖅ 8 ᐅᑯᓇᓂ 13  

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏ ᐃᓚᐅᔪᑦ ᐃᑲᔪᕐᓯᒪᓚᐅᕐᑐᑦ ᐃᓱᒪᓕᐊᕆᓯᒪᓂᕐᒥ ᐅᓂᕐᓯᕚᓪᓕᖅᑎᑦᑎᓂᕐᒥ ᑲᑎᖢᑎᒃ 

ᓇᓐᓄᒃᑕᐅᔪᓐᓇᖅᑐᓂᒃ (TAH) ᐊᒻᒪ ᑎᑎᕋᕈᒪᓪᓗᑎᒃ ᐃᑲᔪᖅᑐᐃᒍᑎᒃᓴᒥᑦ ᐅᑯᓂᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂᒃ. ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᕐᒥᔪᑦ ᑭᒡᒐᖅᑐᐃᓂᖏᓐᓂᒃ ᕿᑭᖅᑕᖅᔪᐊᕐᒥᐅᓂᒃ ᐊᒻᒪᓗ 

ᐃᓱᒪᓕᐊᕆᔭᐅᔪᑦ ᓄᓇᓕᒃᓄᑦ ᑐᓴᖅᑕᐅᑎᒋᐊᖃᖅᖢᒋᑦ. ᐊᖑᓇᓱᒃᑐᓕᕆᔨᒃᑯᑦ ᐊᐱᕆᓚᐅᕐᑐᑦ ᑮᓇᐅᔭᓂᒃ 

ᐱᕕᒃᓴᖅᑕᖃᕐᒪᖔᑦ ᐊᖑᓇᓱᒃᑎᓄᑦ ᓇᓄᐃᑦ ᐊᒥᖏᓐᓂᒃ ᐱᓯᒪᔪᓂᒃ ᓂᐅᕐᕈᑕᐅᔪᓐᓇᖏᓐᓂᖏᓐᓄᑦ ᓲᖃᐃᒻᒪ 

ᐱᔭᐅᓚᐅᕐᓯᒪᒃᒪᑕ 2010-ᓗ 2013-ᓗ ᐊᑯᓐᓂᖓᓂ. ᐃᓱᒫᓘᑎᒥ ᐅᖃᖅᑐᖃᓚᐅᕐᑐᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖓᓂ 

ᐱᔾᔪᑎᖃᖅᑐᒥᑦ ᐊᖑᓴᓪᓗᐃᓪᓗ ᐊᕐᓇᓪᓗᐃᓪᓗ ᖃᓄᐃᓕᖓᓂᖏᓐᓂᑦ ᓴᓐᓂᕈᑎᐅᑉ ᐃᒪᖓᑕ ᓇᓄᖏᓐᓂᒃ. 

ᐃᓱᒫᓘᑎᖃᕐᓂᕋᓚᐅᕐᒪᑕ ᐊᖑᓴᓪᓗᐃᑦ ᒥᒃᓵᓄᑦ ᓇᓄᐃᑦ ᐅᓄᕐᓂᖏᑦᑎᒍ ᐃᓱᒪᓪᓗᑎᒃ ᐊᓯᒃᓴᖏᓐᓂᒃ 

ᐱᑕᖃᓗᐊᕈᓐᓃᕋᔭᕆᐊᒃᓴᖏᑦ ᐊᖑᓇᓱᓗᐊᖃᑦᑕᕈᑎᒃ ᐊᒥᓱᓗᐊᓂᒃ ᐊᖑᓴᓪᓗᕐᓂᒃ. ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏ 

ᖃᐅᔨᓇᓱᓚᐅᕐᒥᔪᑦ ᖃᑯᒍ ᑭᖑᓪᓕᕐᒥ ᓴᓐᓂᕈᑎᐅᑉ ᐃᒪᖓᓂ ᖃᐅᔨᓴᓛᕐᒪᖔᑕ ᓴᓐᓂᕈᑎᐅᑉ ᐃᒪᖓᓂᒃ (BB) ᐊᒻᒪᓗ 

ᖃᐅᔨᓴᖃᑦᑕᕐᓂᖏ ᓇᐃᓐᓂᕐᓴᐅᕙᒃᓗᑎᒃ. ᐃᓚᖏᑦ ᐊᖑᓇᓱᒃᑐᓕᕆᔨᒃᑯᑦ ᐅᖃᐅᓯᖃᓚᐅᕐᒥᔪᑦ ᐃᓱᒫᓘᑎᖏᓐᓂᑦ ᒪᑯᐊ 

ᖃᓄᐃᑕᐅᖃᑦᑕᕐᒪᖔᑦ ᓇᓄᐃᑦ ᑐᖁᑕᐅᖃᑦᑕᖅᑐᑦ ᐆᒪᔪᕐᓂᐊᖅᑎᒃᑯᓐᓂᑦ. 

ᐃᓚᖏᑦ ᓄᓇᓖᑦ ᐊᒻᒪ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏ ᐅᔾᔨᕆᓯᒪᓕᕐᒪᑕ ᓴᓪᓘᓂᕐᓴᐅᓕᕐᓂᖏᑦ ᓇᓄᐃᑦ 

ᓄᓇᓕᒃᓄᐊᖅᑐᑦ ᐅᕝᕙᓘᓐᓃᑦ ᓄᓇᓖᑦ ᖃᓂᒋᔮᓄᐊᖃᑦᑕᖅᑐᑦ. ᐊᒥᓱᑦ ᐃᓱᒪᒃᒪᑕ ᓴᓪᓗᐊᓗᐃᑦ ᓇᓄᐃᑦ 

ᐃᓐᓇᐅᓂᕐᓴᐅᔭᕆᐊᒃᓴᖏᓐᓂᒃ ᐊᖑᓇᓱᒍᓐᓇᐃᓪᓕᔪᑦ ᐊᒻᒪ ᐃᓐᓇᐅᓂᖏᓐᓄᑐᐃᓐᓇᖅ.  

ᐅᖃᐅᓯᐅᓚᐅᕆᓪᓗᓂ ᐊᓯᖏᓐᓂᒃ ᓄᓇᓕᒃᓂᑦ, ᕿᑭᖅᑕᖅᔪᐊᕐᒥᑦ ᐊᖑᓇᓱᒃᑐᓕᕆᔨᒃᑯᑦ ᐃᓱᒪᔪᑦ ᐊᑑᑎᖃᕋᔭᕐᓂᖓᓂᒃ 

ᑖᒃᑯᓄᖓ ᐱᖓᓱᓄᑦ ᓄᓇᓕᒃᓄᑦ ᐊᖑᓇᓱᒃᐸᒃᑐᓂᒃ ᓴᓐᓂᕈᑎᐅᑉ ᐃᒪᖓᓂᒃ (BB) ᓇᓄᕐᓂᒃ (ᒥᑦᑎᒪᑕᓕᒃ, ᑲᖏᖅᑐᒑᐱᒃ, 

ᐊᒻᒪ ᕿᑭᖅᑕᖅᔪᐊᖅ) ᑲᑎᖃᑎᒌᒃᓗᑎᒃ ᐅᖃᐅᓯᖃᕐᓂᐊᕐᒪᑕ ᐃᓱᒫᓘᑎᒋᔭᖏᓐᓂᒃ. ᐃᖅᑲᓇᐃᔭᖅᑎᐅᔪᑦ ᓄᓇᕗᑦ 

ᒐᕙᒪᒃᑯᓐᓄ ᐅᖃᓚᐅᕐᑐᑦ ᐃᓱᒫᓘᑎᖏᓐᓂᒃ ᑎᑎᕋᐅᓯᖃᕈᓐᓇᕐᓂᖏᓐᓂᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐅᕝᕙᓘᓐᓃᑦ 

ᐅᐸᒍᑎᓯᒪᓗᑎᒃ ᑭᒃᑯᓕᒫᓂᒃ ᑲᑎᒪᑎᑦᑎᓕᖅᐸᑕ ᐋᕿᒃᓱᖅᑕᐅᕙᓪᓕᐊᔪᒥᑦ ᓇᓄᕐᓄᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᓂᒃ 

(ᐅᓪᓗᖅ ᐊᒻᒪ ᓇᓃᓐᓂᐊᕐᓂᖓ ᐅᖃᐅᓯᐅᓛᖅᑐᖅ).  

 

4.0 ᓇᐃᓈᖅᓯᔪᑎᑦ  

ᑕᒪᐃᓐᓂ ᐱᖓᓱᑦ ᐊᖑᓇᓱᒃᑐᓕᕆᔨᒃᑯᑦ ᓂᕈᐊᕐᓯᒪᔪᐃᓐᓇᐅᓚᐅᕐᑐᑦ ᐃᓱᒪᓕᐊᕆᔭᐅᓯᒪᔪᒥ ᐅᓄᕐᓯᒋᐊᖅᑎᑦᑎᓂᕐᒥ 

ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᑦ (TAH) ᐊᒻᒪᓗ ᐊᓯᙳᖅᑎᑦᑎᓂᕐᒥ ᓇᓕᐊᓐᓂ ᐊᖑᑎᓂᒃ ᐊᕐᓇᓂᒡᓗ 

ᐊᔾᔨᒌᙱᑎᑦᑎᓂᕐᒥ ᐋᕿᒃᑕᐅᓗᓂ 1:1 (ᐊᑕᐅᓯᖅ ᐊᖑᑎ ᐊᑕᐅᓯᕐᒥ ᐊᕐᓇᒧᑦ). ᐊᑐᓂ ᐊᖑᓇᓱᒃᑐᓕᕆᔨᒃᑯᑦ 

ᓇᓗᐃᓚᐅᕐᑐᑦ ᓄᓇᖏᓐᓂᑦ ᐅᖃᓪᓚᖃᑎᖃᕐᓂᐊᕐᓂᕋᖅᖢᑎᒃ ᐊᒻᒪᓗ ᐊᖑᓇᓱᒃᑐᓕᕆᔨᓄᑦ ᐅᐸᒍᑎᔪᓐᓇᓚᐅᙱᑦᑐᓄᑦ 

ᑲᑎᒪᓂᕐᓄᑦ, ᑐᓂᓯᓚᐅᙱᓐᓂᖏᓐᓂᒃ ᑎᑎᖃᓂᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᓄᑦ ᐃᑲᔪᖅᑐᐃᒐᓱᒃᓂᕐᒧᑦ. ᐊᑐᓂ 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᕐᑐᑦ ᑕᑯᔪᒪᓂᕋᖅᖢᑎᒃ ᐊᓯᖑᕐᓯᒪᔪᒥᑦ ᓇᓐᓄᒃᑕᐅᔪᓐᓇᖅᑐᓂᒃ ᐊᒻᒪ ᐊᐅᓚᑦᑎᓂᕐᒥᑦ 

ᓇᓄᐃᑦ ᓂᕕᙵᑕᖏᓐᓂᒃ. ᐊᔾᔨᒌᓂᒃᑕᐅᖅ ᐃᓱᒫᓘᑎᖃᓚᐅᑦᑐᑦ ᓄᓇᓖᑦ ᐆᒥᖓ ᐊᓯᔾᔨᓗᐊᖃᑦᑕᖅᑐᒥᒃ 

ᓇᓐᓄᒍᓐᓇᕐᓂᕐᒧᑦ ᐱᓕᕆᔾᔪᓯᕐᒥᑦ ᐊᒻᒪᓗ ᖁᐊᓵᕐᓇᕐᓂᕐᒧᑦ ᑐᖁᑕᐅᔪᑦ ᓂᕕᙵᑕᖏᓐᓂ ᐊᑐᕈᑎᐅᕙᒃᓂᖏᓐᓂᒃ.  

 

 

 

 

 

 

 

 



ᓴᓐᓂᕈᑎᐅ ᐃᒪᖓᓂᑦ ᓇᓄᐃᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ ᖃᑎᒪᑎᑦᑎᓂᕐᒧᑦ ᓇᐃᑦᑐᑦ ᐅᓂᒃᑳᑦ ᒪᒃᐱᒐᖅ 9 ᐅᑯᓇᓂ 13  

 

ᓇᓗᓇᐃᒃᑯᑎ 1



ᓴᓐᓂᕈᑎᐅ ᐃᒪᖓᓂᑦ ᓇᓄᐃᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ ᖃᑎᒪᑎᑦᑎᓂᕐᒧᑦ ᓇᐃᑦᑐᑦ ᐅᓂᒃᑳᑦ ᒪᒃᐱᒐᖅ 10 ᐅᑯᓇᓂ 13  

 



ᓴᓐᓂᕈᑎᐅ ᐃᒪᖓᓂᑦ ᓇᓄᐃᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ ᖃᑎᒪᑎᑦᑎᓂᕐᒧᑦ ᓇᐃᑦᑐᑦ ᐅᓂᒃᑳᑦ ᒪᒃᐱᒐᖅ 11 ᐅᑯᓇᓂ 13  

 



ᓴᓐᓂᕈᑎᐅ ᐃᒪᖓᓂᑦ ᓇᓄᐃᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ ᖃᑎᒪᑎᑦᑎᓂᕐᒧᑦ ᓇᐃᑦᑐᑦ ᐅᓂᒃᑳᑦ ᒪᒃᐱᒐᖅ 12 ᐅᑯᓇᓂ 13  

 



ᓴᓐᓂᕈᑎᐅ ᐃᒪᖓᓂᑦ ᓇᓄᐃᑦ ᑲᑎᖢᑎᒃ ᓇᓐᓄᒃᑕᐅᔪᓐᓇᖅᑐᓄᑦ ᖃᑎᒪᑎᑦᑎᓂᕐᒧᑦ ᓇᐃᑦᑐᑦ ᐅᓂᒃᑳᑦ ᒪᒃᐱᒐᖅ 13 ᐅᑯᓇᓂ 13  

 

 


